
ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐ
ՊԱՐՈՆ ԷԴՎԱՐԴ ՆԱԼԲԱՆԴՅԱՆԻՆ
ՏԵՂԵԿԱՆՔ

««Հայաստանի Հանրապետության կառավարության և Ռուսաստանի Դաշնության կառավարության միջև Եվրասիական տնտեսական միությանը անդամակցության շրջանակներում Հայաստանի Հանրապետությանը տեխնիկական և ֆինանսական աջակցություն ցուցաբերելու մասին» 2015 թվականի մայիսի 21-ի համաձայնագրում փոփոխություն և լրացում կատարելու մասին» արձանագրության ստորագրման նպատակահարմարության մասին


««Հայաստանի Հանրապետության կառավարության և Ռուսաստանի Դաշնության կառավարության միջև Եվրասիական տնտեսական միությանը անդամակցության շրջանակներում Հայաստանի Հանրապետությանը տեխնիկական և ֆինանսական աջակցություն ցուցաբերելու մասին» 2015 թվականի մայիսի 21-ին ստորագրված  համաձայնագրով (այսուհետ՝ Միջկառավարական համաձայնագիր) Մաքսային միությանը և Միասնական տնտեսական տարածքին միանալու «Ճանապարհային քարտեզով» նախատեսված թվով վեց ուղղություններով (մաքսային վարչարարություն, տեխնիկական կարգավորումներ, սանիտարական, ֆիտոսանիտարական և անասնաբուժական միջոցառումներ, վիճակագրություն, արդյունաբերություն, ընդհանուր տեղեկատվական տարածքի կառուցում և ինտեգրված տեղեկատվական համակարգի ստեղծում) միջոցառումների իրականացման նպատակով Ռուսաստանի Դաշնությունը Հայաստանի Հանրապետությանը տրամադրել էր մինչև 42 մլն ԱՄՆ դոլար և 130 մլն ռուբլի ընդհանուր գումարի չափով օժանդակություն, որից 14,1 մլն ԱՄՆ դոլարը տրամադրվել էր ուղղակի ֆինանսավորման տեսքով՝ «ՀՀ ֆինանսների նախարարության և ՌԴ ֆինանսների նախարարության միջև ՌԴ կողմից ՀՀ-ին անհատույց ֆինանսական օգնություն տրամադրելու մասին» 03.07.2015թ. Մոսկվայում ստորագրված համաձայնագրի (այսուհետ՝ Միջգերատեսչական համաձայնագիր) շրջանակներում, որը բաշխվել էր հետևյալ կերպ. 

· Հայաստանի Հանրապետության պետական տեղեկատվական սեգմենտի, ինչպես նաև Եվրասիական տնտեսական միության արտաքին և փոխադարձ ինտեգրված տեղեկատվական համակարգի ստեղծում, գործարկում և զարգացում' 405.258,13 ԱՄՆ դոլար (ԷԿԵՆԳ ՓԲԸ մասով),
· մշտադիտարկման կենտրոնի և տեսակոնֆերանսների համակարգի սարքավորումների կահավորում, ինչպես նաև էլեկտրոնային կշեռքների կենտրոնացված հսկողության համակարգի տեղադրում 2.671.500 ԱՄՆ դոլար (ՀՀ ֆինանսների նախարարության/ՀՀ ԿԱ ՊԵԿ մասով),
· մաքսային տեղեկատվական տեխնոլոգիաների և ՀՀ մաքսային մարմինների տեղեկատվական-ծրագրային միջոցների, ստեղծում, ներդրում և հարմարեցում Եվրասիական տնտեսական միության կանոնակարգերին և իրավունքին, ինչպես նաև ընդհանուր մաքսային ընթացակարգերի ներդաշնակեցում' 10.402.000 ԱՄՆ դոլար (ՀՀ ԿԱ ՊԵԿ մասով),
· լիազորված մարմինների կողմից պետական սանիտարական-համաճարակաբանական, անասնաբուժական հսկողության և կարանտինային-բուսասանիտարական ոլորտում ավտոմատացված տեղեկատվական համակարգերի ներդրում և գործածում, այդ թվում' ցանցային և սերվերային տեխնիկայի, կարգավորումների և ծրագրային ապահովման ձեռքբերում' 500.000 ԱՄՆ դոլար (ՀՀ գյուղատնտեսության նախարարության սննդամթերքի անվտանգության պետական ծառայության մասով),
· «Մաքսային միություն-Հայսատան, արդյունաբերական կոոպերացիայի զարգացման հեռանկարները» խորագրով համաժողովի անցկացում' 62.380 ԱՄՆ դոլար (ՀՀ տնտեսական զարգացման և ներդրումների նախարարության մասով),
· ՀՀ օրենսդրական ակտերի, ինչպես նաև արդյունաբերական բլոկին առնչվող ճյուղային ռազմավարությունների նորմատիվ իրավական ակտերի թարգմանություն հայերենից ռուսերեն 1000 ԱՄՆ դոլար (ՀՀ տնտեսական զարգացման և ներդրումների նախարարության մասով):

Հարկ է նշել, որ Միջգերատեսչական համաձայնագրի գործողության ժամկետը լրացել է 31.12.2016թ.: Միևնույն ժամանակ, Միջգերատեսչական համաձայնագրով տրամադրված 14,1 մլն ԱՄՆ դոլարից ներկայումս առկա է չծախսված մնացորդ՝ 2.379.037,12 ԱՄՆ դոլարի չափով: 


Ելնելով վերոգրյալից՝ անհրաժեշտություն է առաջ եկել երկարաձգելու Միջգերատեսչական համաձայնագրի գործողության ժամկետը, ինչպես նաև՝ վերաբաշխումներ կատարելու մնացորդային գումարի ծախսման ուղղություններում՝ Միջկառավարական համաձայնագրի նպատակների շրջանակներում այն ուղղելով հրատապ և անհրաժեշտ ներքոհիշյալ միջոցառումների ֆինանսավորմանը.

ա) ՀՀ Ազգային Ժողովի կողմից 16.12.2016թ. «Գնումների մասին» ՀՀ օրենքի ընդունմամբ, որը նախատեսվում է նաև էլեկտրոնային աճուրդի ներդրումը, ՀՀ օրենսդրությունը այդ մասով համապատասխանեցվել է Եվրասիական տնտեսական միության օրենսդրությանը: Այս կապակցությամբ, էլեկտրոնային աճուրդի միջոցով գնման գործընթացների կազմակերպման համար համապատասխան ծրագրային ապահովման մշակուման ու ներդրման, ինչպես նաև՝ էլեկտրոնային գնումների ARMEPS համակարգում փոփոխությունների կատարման անհրաժեշտություն է առաջացել: 

բ) Ներկայումս ՀՀ ֆինանսների նախարարության տեղեկատվական տարածքը սպասարկում են տարբեր նշանակության թվով 35 տեղեկատվական համակարգեր, որոնք գործում են մեկ սերվերային հանգույցում, մասնավորապես, LSfinance, Client-Treasury, ARMEPS համակարգերը, որոնց ֆունկցիոնալ գործառնությունները կապված են նաև ԵԱՏՄ անդամ-պետությունների համանման համակարգերի հետ: Այնուամենայնիվ, այդ համակարգերի գծով բացակայում է պահուստային կրկնօրինակումը, ինչը լուրջ ռիսկ է տեղեկատվական համակարգերի անվտանգության համար և կարող է հանգեցնել համակարգերի խափանման և տեղեկատվության կորստի: Հետևաբար, պահուստային կրկնօրինակման համար անհրաժեշտ է համապատասխան սարքավորումների, սերվերային տեխնիկայի և լիցենզիաների ձեռքբերում և տեղադրում, ինչպես նաև՝ համապատասխան համակարգչային տեխնիկայի ձեռքբերում համակարգերով արդյունավետ աշխատելու համար: 


գ) ՀՀ կառավարության նախաձեռնությամբ ստեղծվել է Ռազմավարական հետազոտությունների կենտրոնը, որի գործունեության գլխավոր ուղղություններն են ՀՀ կառավարության համար երկարաժամկետ ռազմավարական ծրագրերի մշակումը միջազգային լավագույն փորձի ներգրավմամբ, այդ թվում նաև՝ ԵՏՄ շրջանակներում ինտեգրման գործընթացների խորացման և արագացման ուղղությամբ: Ռազմավարական հետազոտությունների գործունեության արդյունավետ իրականացման համար անհրաժեշտ է ինչպես կենտրոնի ինստիտուցիոնալ, այնպես էլ՝ տեխնիկական կարողությունների զարգացումը, որի նպատակով էլ նախատեսվում է ուղղել Միջգերատեսչական համաձայնագրով տրամադրված գումարի մի մասը: 


Հաշվի առնելով վերոնշյալը՝ ներկայումս անհրաժեշտ է փոփոխություններ կատարել թե՛ Միջգերատեսչական, և թե՛ Միջկառավարական համաձայնագրերում: Մասնավորապես, վերջինիս բովանդակության մեջ անհրաժեշտ է փոփոխել և լրացնել տրամադրված գումարների ծախսման ուղղությունները և նպատակները:  

